
Ddoe, cafodd eich llythyr dyddiedig 14 Mai ynghylch bwriad Llywodraeth Cymru i
beidio a cheisio diwygiad i’r Rheoliadau Mangreoedd Di-fwg ei nodi’n ffurfiol gany
Pwyllgor Menter a Busnes.

Mynegwyd pryderon gan y Pwyllgor fod amser sylweddol wedi’i dreulio ar graffu ar
y cynigion deddfwriaethol hyn, ac adnoddau sylweddol wedi’u gwario ar y gwaith
hwn hefyd, a bod Llywodraeth Cymru wedi dod i’r casgliad na fydd yn symud
ymlaen a’r ddeddfwriaeth hon cyn i’r is—-bwyllgorau gwblhau eu gwaith craffu.

Cytunwyd y byddwn yn ysgrifennu atoch i ofyn am esboniad mwy manwl o’r
rhesymau am benderfyniadau Llywodraeth Cymru yn yr achos hwn, yn enwedig y
rheswm i beidio a symud ymlaen a’r cynigion. Edrychaf ymlaen at eich ymateb.

